
 

                                                          
       

 

ᒪᓕᒐᐃᑦ ᐱᔭᕆᐊᓪᓗ 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᒪᕙᑉᐳᑦ ᐊᕐᕌᒍᑕᑦ ᖁᑦᓯᓂᖅᓴᓄᑦ ᐃᓕᓐᓂᐊᕕᓐᓄᑦ/ᒪᒃᑯᒃᑐᑦ 

ᑎᒥᖏᓐᓄᑦ ᑕᕐᕆᔭᓕᐊᒥᒃ ᓵᓚᒃᓴᕋᓲᑎᒥᒃ ᑭᒡᒐᑐᖅᑐᒋᑦ ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS). ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐋᖅᑮᕙᑉᐳᑦ ᑲᒪᕙᑦᑐᑎᓪᓗ 

ᓵᓚᒃᓴᕋᓲᑎᒥᒃ ᓄᓇᑦᑎᐊᒥ ᓄᓇᕗᒻᒥᓗ. ᓵᓚᒃᓴᖅᑐᐃᑦ ᐱᖃᑕᐅᓕᕋᔭᖅᐳᑦ ᓄᓇᑦᑎᐊᕐᒥ ᓄᓇᕗᒻᒥᓪᓗ ᓵᓚᖃᕋᓱᐊᕐᓂᕐᒥ ᑲᓇᑕᒥ ᐱᓕᕆᕝᕕᒃ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS) ᑭᖑᓪᓕᖅᐹᒥ ᑲᓇᑕᒥ ᓵᓚᒃᓴᕋᓱᓐᓂᖏᓐᓄᑦ. 
 

 

ᑭᒃᑯᑦ ᐱᖃᑕᐅᔪᓐᓇᖅᐸᑦ? 

ᑕᒪᓐᓇ ᓵᓚᒃᓴᕋᓱᓐᓂᖅ ᒪᑐᐃᖓᕗᖅ ᓄᓇᑦᑎᐊᓕᒫᒥ ᐊᒻᒪ 

ᓄᓇᕗᓕᒫᒥᓗ ᖁᑦᑎᓂᖅᓴᓄᑦ ᐃᓕᓐᓂᐊᕕᓐᓄᑦ/ᒪᒃᑯᒃᑐᑦ 

ᑎᒥᖏᓐᓄᓗ ᒪᒃᑯᒃᑐᓄᑦ ᐅᑭᐅᓕᖕᓂ 14-19−ᒧᑦ. ᐊᑐᓂ ᑕᐱᕇᑦ 

ᑲᒪᔨᖃᕆᐊᖃᖅᐳᑦ ᐃᓕᓴᐃᔨᒥᒃ ᖁᑦᓯᓂᖅᓴᒥᒃ 

ᐃᓕᓐᓂᐊᕐᕕᖓᓂᒃ ᐅᕝᕙᓘᓐᓃᑦ ᑎᒥᐅᔪᒥᒃ ᐱᓕᕆᓂᐊᖅᑐᒥᒃ 

ᑕᐱᕇᓂᒃ. 

ᑕᕐᕆᔮᒃᓴᓕᐊᕋ ᓱᓇᓕᕆᔪᒃᓴᐅᕙ? 

ᖃᓄᐃᓕᖓᓂᖓ ᑕᕐᕆᔮᒃᓴᓕᐅᕐᓂᕐᒥ ᓵᓚᖃᕋᓱᐊᕐᓂᕐᒥ 

ᐅᓇᐅᕗᖅ ᐃᖅᑲᓴᐃᔭᕐᓂᖅ ᐊᑦᑕᓇᙱᑦᑐᒥᑦ ᓄᓇᓕᖕᓂᑦ. ᖃᓄᖅ 

ᐃᖅᑲᓇᐃᔭᕐᕕᖕᒧᑦ ᐊᑦᑕᓇᔾᔭᐃᖅᓯᒪᓂᖅ ᑕᐅᑦᑐᖃᖅᐸ 

ᓄᓇᒋᔭᕐᓂ ᐊᒻᒪ ᐃᖅᑲᓇᐃᔭᕐᕕᒋᔭᒋᔭᕐᓂ? ᑕᕐᕆᔮᒃᓴᓕᐅᕐᓂᕐᒥ 

ᓴᓇᓗᑎᑦ ᐊᑑᑎᖃᕋᔭᖅᑐᒥ ᐱᖃᓐᓇᕆᔭᕐᓄᑦ ᑕᑯᒃᓴᐅᑎᑦᑎᓗᑎᑦ 

ᓄᓇᓕᖕᓂ ᐊᒻᒪᓗ ᖃᓄᐃᑦᑑᓂᖏᓐᓂ ᐃᓂᐅᔪᓂ ᐃᓄᐃᑦ 

ᐃᖅᑲᓇᐃᔭᕐᕕᒋᕙᒃᑕᖏᓐᓂ. ᐊᓯᓕᒫᑦᑎᐊᖏᑦ ᐃᓱᒪᖅᓲᑎᒋᕙᑎᑦ! 

ᐱᓐᖑᐊᖅᑎᑐᐃᓐᓇᐅᒍᓐᓇᖅᑐᑦ, ᐊᐅᓚᔫᓐᖑᐊᑦ, 

ᓄᖅᑲᑕᖅᑑᓪᓗᓂ, ᓂᔾᔭᐅᓯᔭᖅᑑᖑᐊᕐᓗᓂᓘᓐᓃᑦ − 

ᐃᓱᒪᖅᓱᖅᐳᑎᑦ ᑕᒪᑐᒨᓇ! 

ᐃᓱᒪᒋᔭᕐᓂᒃ ᑕᕐᕆᔭᓕᐅᓕᕈᕕᑦ, ᐅᑯᓂᖓ ᐊᐱᕆᓇᔭᖅᐳᑎᑦ: 

ᑭᓱᓂᑦ ᐱᓕᕆᒋᐊᖃᖅᐱᑦ ᐃᖅᑲᓇᐃᔭᕐᕕᖕᒥ ᐊᑦᑕᓇᐃᖅᓯᒪᓂᕐᒧᑦ? 

ᖃᓄᐃᓕᐅᖅᐸᒃᐱᑦ ᓇᓗᓇᐃᖅᓯᓂᕐᒧᑦ ᓇᖕᒥᓂᖅ 

ᐊᑦᑕᓇᔾᔭᐃᖅᓯᒪᓂᕐᓄᑦ ᐊᒻᒪ ᐊᑦᑕᓇᔾᔭᐃᖅᓯᒪᓂᕐᓂ ᖃᓂᒋᔭᕐᓂᑦ? 

ᑭᓱᓂᑦ ᐃᖅᑲᓇᐃᔭᖅᑎᖁᑎᓕᑦ ᐱᓕᕆᔭᕆᐊᖃᖅᐸᑦ 

ᐃᖅᑲᓇᐃᔭᖅᓯᖏᑦ ᐊᑦᑕᓇᔾᔭᐃᖅᓯᒪᓂᖏᓐᓂ? 

ᐅᑭᐅᖅᑕᖅᑐᖅ ᐊᖏᔪᐊᓘᕗᖅ ᐊᔾᔨᒌᓐᖏᕈᓘᔮᓗᓐᓂᑦ ᐊᒥᓱᓂᑦ 

ᐱᓕᕆᕕᖃᖅᑐᓂ. ᐅᔭᕋᕐᓂᐊᖅᑐᓕᕆᒍᕕᑦ, 

ᓂᐅᕕᖅᑎᑦᑎᖃᑦᑕᕈᕕᑦ, ᓂᕿᓕᕆᔨᐅᒍᕕᑦ,  

ᐆᒪᔪᕐᓂᐊᖅᑎᐅᒍᕕᑦ/ᒥᑭᒋᐊᕐᓂᐊᖅᑎ/ᐃᖃᓪᓕᐊᖅᑎ, 

ᓴᓇᔨᐅᒍᕕᑦ, ᐅᕝᕙᓘᓐᓃᑦ ᓇᒻᒥᓂ ᐃᖅᑲᓇᐃᔭᕈᕕᑦ, 

ᐱᔭᒃᓴᕆᕙᐃᑦ ᓴᓇᓗᑎᑦ ᐊᑐᕐᓗᑎᓪᓗ ᐅᑭᐅᖅᑕᖅᑐᒥ 

ᐊᑦᑕᓇᖅᑕᐃᓕᒪᑎᑦᑎᓂᕐᒥᒃ. ᑕᑯᑎᓚᐅᖅᑎᒍᑦ ᖃᓄᖅ 

ᐊᑦᑕᓇᖅᑕᐃᓕᒪᓂᖅ ᐱᓕᕆᐊᕆᕙᒻᒪᖔᖅᐱᐅᒃ! 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐃᓕᖕᓂ ᑲᔪᖏᖅᓴᐃᕗᑦ ᓇᒃᓯᐅᔾᔨᓂᕐᓂ 

ᑕᕐᕆᔮᒃᓴᓕᐅᕐᓂᕐᒥ ᐃᕝᕕᑦ ᐅᖃᐅᓯᖓᓐᓂ. ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑐᙵᓱᒃᑎᑦᑎᕗᒍᑦ ᑐᓐᓂᖁᑎᐅᕙᒃᑐᓂ ᑕᒪᒃᑭᓂ ᐅᖃᐅᓯᕐᓂᒃ 

ᐃᓕᓴᕆᔭᐅᓯᒪᔪᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. 

ᐊᑦᑕᓇᔾᔭᐃᖅᓯᒪᓂᖅ ᐱᒻᒪᕆᐅᖕᒪᑦ, ᖃᓄᐃᓕᖓᒐᓗᐊᖅᐸᑦ 

ᓇᓕᐊᖕᓂ ᐅᖃᐅᓯᕐᒥ ᐅᖃᓪᓚᒃᐸᖕᓂᕐᓂ! 

ᐊᑐᕐᓗᑎᑦ #focusonsafety−ᒥ ᐊᒻᒪ #objectifsécurité, ᐊᒻᒪ 

ᓇᓗᓇᐃᒃᑯᓯᕐᓗᒍ @wsccntnu ᐊᒻᒪ @ccohs, ᐃᓅᖃᑎᒌᓄᑦ 

ᓯᐊᒻᒪᖅᑎᑦᑎᓂᐅᔪᒃᑯᑦ ᐱᓕᕆᕕᓕᐊᖑᓯᒪᔪᓄᑦ ᐊᑐᖅᐸᒃᑕᕐᓂ 

ᐃᓕᓯᓂᕐᒧᑦ ᑕᕐᕆᔮᒃᓴᕐᓂᑦ. 

ᐅᓪᓗᖓ ᓱᓇᐅᕙ ᑭᓪᓕᖃᕐᕕᖓ? 

ᑐᓂᓗᒍ ᑕᕐᕆᔮᒃᓴᓕᐊᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ, ᑕᓪᓕᒻᒥᖅ ᒫᑦᓯ 29, 2024. 

ᖃᓄᖅ ᑐᓂᓯᓂᐊᖅᐳᖓ ᐃᓯᕈᑎᓐᓂ? 

a. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᖃᕆᓴᐅᔭᒃᑯᑦ ᓇᒃᓯᐅᑎᓗᒍ ᑕᕐᕆᔭᓕᐊᑦ 

YouTube-ᒧᑦ ᐊᒻᒪ ᖃᕆᓴᐅᔭᒃᑯᑦ ᐊᐅᓪᓚᖅᑎᓪᓗᒍ 

ᑕᑕᑎᖅᓯᒪᔪᖅ ᐱᖃᑕᐅᓂᐊᕐᓂᕐᒧᑦ ᐊᒻᒪ ᑕᕐᕆᔭᓕᐊᑉ 

ᑐᕌᕈᑎᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑐᑭᒧᐊᕆᔨᖓ ᐅᕗᖓ 

ᑐᕌᕈᑖᓄᑦ: 

videocontest@wscc.nt.ca 

ᐅᕝᕙᓘᓐᓃᑦ: 

b. ᓇᒃᓯᐅᑎᓗᒍ ᑕᕐᕆᔭᓕᐊᑦ ᕿᕐᓕᖅᑐᒃᑯᑦ, DVD-ᑯᒃ, USB-

ᑯᓪᓘᓐᖤᑦ ᐊᒻᒪ ᓇᒃᓯᐅᑎᓗᒍ ᐃᖅᑲᓇᐃᔭᖅᑎᓄᑦ 

https://www.wscc.nt.ca/iu/%E1%90%8A%E1%91%A6%E1%91%95%E1%95%90%E1%93%87%E1%96%8F%E1%91%A6%E1%91%90%E1%92%A6%E1%93%90%E1%93%82%E1%96%85/%E1%90%83%E1%93%90%E1%93%87%E1%93%B5%E1%91%A6-%E1%90%83%E1%96%85%E1%91%B2%E1%93%87%E1%90%83%E1%94%AD%E1%96%85%E1%91%8F%E1%91%A6-%E1%90%B1%E1%93%95%E1%95%86%E1%90%8A%E1%91%A6%E1%93%B4%E1%96%85/%E1%90%8A%E1%95%90%E1%95%8C%E1%92%8D%E1%91%95%E1%92%AB%E1%96%85-%E1%91%95%E1%95%86%E1%94%AD%E1%90%85%E1%93%AF%E1%90%85%E1%95%90%E1%93%82%E1%95%90%E1%92%A7%E1%91%A6-%E1%90%B1%E1%92%A1%E1%92%8E%E1%96%95%E1%93%82%E1%96%85
mailto:videocontest@wscc.nt.ca


 

                                                          
       

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑐᑭᒧᐊᕆᔭᖓᓄᑦ ᐅᕗᖓ: 

 

c. Annual Video Contest  

Workers’ Safety and Compensation 

Commission  

Centre Square Tower, 5th Floor 

5022 49th Street 

Box 8888 

Yellowknife, NT  X1A 2R3 

*ᓵᓚᒃᓴᕋᓲᑎᒥᒃ ᐃᓯᕈᑏᑦ ᐱᔭᐅᔭᕆᐊᖃᖅᐳᑦ ᑕᓪᓕᒻᒥᖅ ᒫᑦᓯ 

29, 2024 ᐅᖓᑖᓅᙱᑦᑐᖅ.  

ᖃᖓᒃᑯᑦ ᓵᓚᒃᓴᖅᑐᑦ ᑐᓴᖅᑎᑕᐅᒍᑕᐅᒐᔭᖅᐸᑦ? 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᖃᐅᔨᒃᑲᐃᒐᔭᖅᐳᑦ ᓵᓚᒃᓴᖅᑐᓂᑦ ᓇᒡᒐᔾᔭᐅ 

ᐊᐃᕐᕆᓕ 8, 2024 ᑎᑭᓐᓇᓱᓐᓂᖓᓂ ᓄᓇᑦᑎᐊᕐᒥ ᓄᓇᕗᒻᒥᓗ 

ᓵᓚᖃᕋᓱᐊᕐᓂᕐᒥᑦ. 

ᑲᓇᑕᓕᒫᒥ ᓵᓚᒃᓴᕋᓲᑎᒧᑦ ᑲᒪᔩᑦ ᐅᖃᐅᓯᖃᕐᓂᐊᖅᐳᑦ 

ᓵᓚᒃᓴᖅᑐᓂᑦ ᑕᐱᕇᓂᑦ ᒪᐃ 2024−ᒧᑦ ᑎᑭᓐᓇᓱᓐᓂᖓᓂ 

ᑲᓇᑕᓕᒫᒧᑦ ᓵᓚᒃᓴᕋᓲᑎᒧᑦ. 

ᑭᓱᓂᑦ ᓵᓚᒃᓴᐅᓯᐊᕋᔭᖅᐸᑦ? 

ᓄᓇᑦᑎᐊᒥ ᓄᓇᕘᒥᓗ ᓵᓚᒃᓴᕋᓲᑎᒃ (ᓯᕗᓪᓕᖅᐹᖅᓯᐅᑦ) 

$1,000 ᑐᓂᔭᐅᒐᔭᖅᐳᖅ ᓯᕗᓪᓕᖅᐹᖑᔪᓄᑦ ᑕᕐᕆᔭᓕᐅᖅᑎᓄᑦ 

ᑕᐱᕇᓄᑦ ᐃᓄᒻᒧᓪᓘᓐᓃᑦ ᓄᓇᑦᑎᐊᒥ/ᓄᓇᕘᒥ ᓵᓚᒃᓴᕋᓲᑎᒧᑦ. 

ᐃᓕᓐᓂᐊᕐᕕᒋᔭᐅᔪᖅ ᓵᓚᒃᓴᖅᑐᓄᑦ ᑕᐱᕇᓄᑦ ᐱᒐᔭᕐᒥᔪᑦᑕᐅᖅ 

$1000−ᓂᑦ. ᑲᓇᑕᓕᒫᒥ ᓵᓚᒃᓴᕋᓲᑎᒧᑦ ᐋᖅᑭᒃᓱᐃᔩᑦ 

ᑐᓂᓯᕙᑉᐳᑦ ᓵᓚᒃᓴᐅᓯᐊᒥᒃ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑐᓐᓂᕆᕙᑉᐳᑦ ᓵᓚᒃᓴᕈᑕᐅᔪᒥᒃ ᑕᕐᕆᔭᓕᐊᒥᒃ 

ᑲᓇᑕᒥ ᑭᖑᓪᓕᖅᐹᖓᓂ ᓵᓚᒃᓴᕈᓯᕐᒧᑦ ᐊᐃᕐᕆᓕ 17, 2024−ᒥ 

ᓵᓚᒃᓴᕋᓱᕋᑕᐅᓂᐊᕐᓗᓂ ᐊᓯᒃᑲᓐᓂᖏᓐᓂᒃ. 

ᑲᓇᑕᒥ ᓵᓚᒃᓴᕋᓲᑎᑦ ᑭᖑᓪᓕᖅᐹᖅ (ᑭᖑᓪᓕᖅᐹᖅᓯᐅᑦ) 

ᓵᓚᒃᓴᖅᑐᖅ ᑕᕐᕆᔭᓕᐊᖅ ᓄᓇᑦᓯᐊᒥ/ᓄᓇᕘᒥ ᑲᔪᓯᒐᔭᖅᐳᖅ 

ᑲᓇᑕᒥ ᑭᖑᓪᓕᖅᐹᖅᓯᐅᒻᒥ ᓵᓚᒃᓴᕋᓲᑎᒧᑦ. ᑕᐃᑲᓂ, 

ᓵᓚᒃᓴᖃᑕᐅᒐᓱᒃᑲᔭᖅᐳᖅ ᓯᕗᓪᓕᖅᐹᖅᓯᐅᒻᒥᒃ ᖄᒃᑲᓐᓂᐊᒍᑦ 

$2000−ᓂᑦ. ᑐᓪᓕᕆᔭᖅ ᐱᒐᔭᖅᐳᖅ $1500-ᓂᑦ, ᐱᖓᔪᒋᔭᕐᓗ 

ᐱᒐᔭᖅᑐᓂ $1000−ᓂᑦ. 

ᐊᑐᓂ ᓵᓚᒃᓴᖅᑐᑦ ᐃᓕᓐᓂᐊᕕᒻᒧᑦ/ᒪᒃᑯᑦᑐᑦ ᑎᒥᖓᓐᓄᑦ 

ᐱᒐᔭᖅᐳᑦ ᐊᔾᔨᖓᓂᒃ ᓵᓚᒃᓴᕈᓯᐊᓂᑦ ᑲᑎᓪᓗᒋᑦ ᐃᓕᓐᓂᐊᖅᑎᒧᑦ 

ᑕᐱᕇᓄᓪᓘᓐᓃᑦ ᐃᓕᓐᓂᐊᖅᑎᓂᑦ. 

ᑕᐱᕇᑎᒎᖅᑐᑎᒍᑦ ᐃᓯᕈᑎᖓᓐᓂ, ᑲᓇᑕᒥ ᓵᓚᒃᓴᕋᓲᑎᒧᑦ 

ᑐᑭᒧᐊᖅᑎᑦᑎᔨ ᐊᒡᒍᑐᖅᓯᒪᔪᒥᒃ(ᓂᑦ) ᓯᒃᑭᓕᐅᑐᐃᓐᓇᕆᐊᓕᒃ 

ᐊᑐᓂ ᑕᐱᕇᓄᑦ ᐃᓚᒋᔭᐅᔪᓄᑦ. 

ᑕᐱᕇᓂᑦ ᐱᖃᑕᐅᔪᖃᖅᑎᓪᓗᒍ ᐃᓕᓐᓂᐊᖅᑏᓪᓗ 

ᐊᑕᐅᓯᐅᓐᖏᑦᑐᒥᒃ ᐃᓕᓐᓂᐊᕕᒻᒦᖔᕐᓗᓂ/ᑎᒥᐅᔪᒦᖔᕐᓗᓂ, 

ᐱᒋᐊᕐᓂᖓᓂ ᑕᐱᕇᑦ ᐋᖅᑮᔭᕆᐊᖃᖅᐳᑦ ᓇᓪᓕᐊᓐᓂᒃ 

ᐃᓕᓐᓂᐊᕕᒻᒥᒃ ᐊᑎᓕᐅᕆᔨᐅᓂᐊᕐᒪᖔᑕ ᑕᐱᕇᓄᑦ ᑕᒪᑐᒪᓂ 

ᓵᓚᒃᓴᕋᓲᑎᐅᔪᒥ. ᑕᐃᓐᓇ ᐃᓕᓐᓂᐊᕐᕕᒃ 

ᐱᖃᑕᐅᔪᓐᓇᕐᓂᐊᖅᐳᖅ ᑐᑭᓕᐊᖅᑐᒥᒃ ᓵᓚᒃᓴᕈᑎᒥᒃ ᑕᐱᕇᖓᑕ 

ᑕᕐᕆᔭᓕᐊᖓ ᓯᕗᓪᓕᖅᐸᐅᓐᓂᕈᓂ ᒐᕙᒪᖃᕐᕕᖓᓂ 

ᐅᕝᕙᓘᓐᓃᑦ ᑲᓇᑕᓕᒫᒥ ᓵᓚᒃᓴᕈᓯᕐᒥᒃ ᓇᓗᓇᐃᖅᑕᐅᔪᖅ 

ᓵᓚᒃᓴᕋᓲᑎᐅᑉ ᒪᓕᒐᖏᓐᓂ. 

ᐃᓄᑐᐃᓐᓇᖅ, ᐊᑕᐅᓯᕐᓘᓐᓃᑦ ᐊᒥᓱᒃᑲᓐᓃᓪᓘᓐᓃᑦ 

ᑕᐱᕇᖑᖃᑕᐅᔪᑦ, ᖁᔭᓈᕐᓂᕈᑎᒃ ᓵᓚᒃᓴᕋᓲᑎᒥᒃ, ᑕᐃᓐᓇ 

ᖁᔭᓈᖅᑕᐅᔪᓐᓇᖅᐳᖅ ᐊᒻᒪ ᑐᓂᔭᐅᓗᓂ ᐊᓯᐊᓄᑦ 

ᐃᓚᐅᖃᑕᐅᔪᒧᑦ ᒪᓕᒡᓗᑎᒃ ᐅᑯᓇᙵᑦ ᓵᓚᒃᓴᕋᓲᑎᐅᑉ 

ᒪᓕᒐᖏᓐᓂ. ᓵᓚᒃᓴᖅᑐᑐᐊᑦ ᖃᐅᔨᒃᑲᖅᑕᐅᒐᔭᖅᐳᑦ. 

ᓵᓚᒃᓴᑐᐃᓐᓇᕆᐊᖃᕐᓂᖅ ᒪᓕᓐᓂᐊᖅᐳᖅ ᐊᒥᓲᓂᖏᑦ 

ᐱᐅᓂᖏᓪᓗ ᐱᓇᓱᒍᑕᐅᔪᑦ ᒪᑐᕕᒃᓴᖓ ᐅᓪᓗᖓᑕ ᓯᕗᓂᐊᓂ 

ᐱᔭᐅᓚᐅᖅᑎᓐᓇᒋᑦ. 

ᓵᓚᒃᓴᕋᓲᑎᒃ ᖃᔅᓰᓐᓇᐅᓗᐊᖅᑐᓂᑦ ᐱᓇᓱᒍᑕᐅᑉᐸᑦ ᓈᒪᒃᑐᓂᒃ 

ᐱᐅᑎᒋᓂᖃᖅᑐᓂᑦ ᐊᒥᓲᑎᒋᓂᖃᖅᑐᓂᓪᓘᓐᓃᑦ, ᓵᓚᒃᓴᕋᓲᑎᒧᑦ 

ᐋᖅᑭᒃᓱᐃᔩᑦ ᐃᓱᒪᖅᓱᕋᔭᖅᐳᑦ ᓵᓚᒃᓴᖅᑎᑦᑎᓐᖏᒋᐊᒃᓴᖅ. 

ᓂᕈᐊᕐᓂᖅ 

ᓄᓇᑦᓯᐊᒥ ᓄᓇᕘᒥᓗ ᓵᓚᒃᓴᕋᓲᑎᒥ, ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᑎᒃᑯᐊᖅᓯᓂᐊᖅᐳᑦ ᓂᕈᐊᕐᓂᐊᖅᑐᓂᑦ ᑲᒪᓂᐊᖅᑐᓂᑦ 

ᓵᓚᒃᓴᕋᓱᑦᑎᐅᔪᓂᑦ. ᓂᕈᐊᖅᑏᑦ ᐋᖅᑭᒃᑕᖏᑦ ᑭᓱᓕᒫᓂᑦ 

ᐱᔾᔪᑎᓕᑦ ᓵᓚᒃᓴᕋᓲᑎᒥᒃ ᑭᖑᓪᓕᖅᐸᐅᒐᔭᖅᐳᑦ ᐊᒻᒪ 

ᐅᓂᕐᓗᒍᑕᐅᔪᓐᓇᕋᑎᒃ. ᑲᓇᑕᓕᒫᒥ ᓵᓚᒃᓴᕋᓱᓐᓂᕐᒧᑦ 



 

                                                          
       

ᐋᖅᑭᒃᓱᐃᔩᑦ ᑎᒃᑯᐊᖅᓯᓂᐊᖅᐳᑦ ᓂᕈᐊᖅᑎᓂᑦ ᑲᓇᑕᓕᒫᒥ 

ᓵᓚᒃᓴᕋᓲᑎᒧᑦ. 

ᓂᕈᐊᖅᑏᑦ ᑲᒪᓂᐊᖅᐳᑦ ᐱᓇᓱᒍᑕᐅᔪᓂᑦ ᐊᖑᒻᒪᑎᔪᓂᑦ 

ᐱᓇᓱᒍᓇᐅᑎᐅᖁᔭᐅᔪᓕᒫᓂᑦ ᐅᕙᓂ: 

• 20 ᐳᓴᓐ ᓄᑖᖑᓂᕐᒧᑦ 

• 20 ᐳᓴᓐ ᐊᑦᑐᐃᓂᖓᓄᑦ ᓱᓕᔪᕈᒥᓇᕐᓂᖓᓄᑦ 

• 30 ᐳᓴᓐ ᑕᑯᑎᑦᑎᓂᕐᒧᑦ ᐃᖅᑲᓇᐃᔭᕐᕕᒻᒥ 

ᐊᑦᑕᓇᖅᑕᐃᓕᓂᕐᒥᒃ 

• 30 ᐳᓴᓐ ᐊᔾᔨᓕᐊᑉ ᐱᐅᓂᖓᓂᒃ 

ᐱᔭᕆᐊᖃᖅᑐᑦ 

1. ᐱᖃᑕᐅᔪᐃᑦ ᐃᓕᓐᓂᐊᖅᑐᑦ ᖁᑦᓯᓂᖅᓴᓂ ᐊᒻᒪᓗ/ᐃᒻᒪᖃᓗ 

ᒪᒃᑯᒃᑐᓄᑦ ᑎᒥᐅᔪᒧᑦ ᓄᓇᑦᓯᐊᕐᒥ ᓄᓇᕘᒥᓗ 

ᐱᖃᑕᐅᔪᓐᓇᖅᑎᑕᐅᕗᑦ. 

2. ᐱᔪᓐᓇᖅᑎᑕᐅᖁᓪᓗᑎᑦ, ᑕᕐᕆᔭᓕᐊᑦ ᖄᖏᐅᑎᒋᐊᖃᓐᖏᑦᑐᖅ 

2 ᒥᓇᓂᑦ. ᓂᕈᐊᖅᑏᑦ ᐊᔪᓕᖅᑎᑦᑎᓂᐊᖅᐳᑦ ᑕᕐᕆᔭᓕᐊᓕᒫᓂᑦ 

ᖄᖏᐅᔪᓂᑦ 2 ᒥᓇᓂᑦ. 

3. ᐊᑕᐅᓯᑐᐊᒥᒃ ᐊᑐᕈᓐᓇᖅᑐᓯ ᐋᖅᑭᒃᓱᖅᑕᐅᓯᒪᔪᒥᑦ, 

ᓇᖕᒥᓂᖃᕐᓂᕋᐅᑎᖃᙱᑦᑐᒥᒃ, ᐅᕝᕙᓘᓐᓃᑦ 

ᐊᖏᖅᑕᐅᔾᔪᑎᒋᓯᒪᔭᔅᓯᓐᓂᒃ ᐊᑐᕐᓂᕐᒧᑦ ᒪᓕᒃᖢᒋᑦ ᑲᓇᑕᒥᑦ 

ᓇᖕᒥᓂᖃᕐᓂᕋᕐᓂᕐᒧᑦ ᒪᓕᒐᕐᔪᐊᒥᑦ. ᐊᖏᖅᑕᐅᓯᒪᓗᓯ 

ᓂᔾᔭᐅᑎᖏᓐᓄᑦ ᑐᓂᓯᓚᐅᙱᑎᓪᓗᓯ 

ᐃᓚᐅᑎᑕᐅᔪᓐᓇᐃᓕᑎᑕᐅᔪᒪᙱᒃᑯᔅᓯ. 

ᐱᓕᕆᐊᖑᔪᓄᑦ ᓴᖅᑭᑎᑕᐅᔪᓂ ᑲᓇᑕᒥ, ᕿᓂᕈᓐᓇᕆᕗᑎᑦ 

ᑲᓇᑕᒥ ᐃᓱᒪᑐᔪᓄᑦ ᓇᖕᒥᓂᖃᕐᕕᖕᓄᑦ ᑎᑎᕋᕐᕕᖓᓂ 

(CIPO)−ᑯᒃ ᑎᑎᕋᕐᕕᐅᔪᒃᓴᒥ ᐊᑐᐃᓐᓇᐅᔪᖅ ᐅᕙᓂ 

http://strategis.ic.gc.ca/app/cipo/copyrights/displaySe

arch.do?language=eng. 

ᖃᐅᔨᒋᐊᒃᑲᓐᓂᕐᓂᕐᒧᑦ ᖃᐅᔨᓴᕐᓂᕐᒥ 

ᐊᔾᔨᓕᐅᖅᑕᐅᑎᑦᑎᑦᑕᐃᓕᒪᓂᕐᒧᑦ ᖃᓄᐃᓕᖓᓂᖓᓂ 

ᐱᓕᕆᐊᖕᓂᑦ ᐊᑐᕈᒪᓇᔭᖅᑕᕐᓂ, ᖃᐅᔨᒋᐊᕈᒃ ᑲᓇᑕᒥ 

ᐃᓱᒪᑐᔪᓄᑦ ᓇᖕᒥᓂᖃᕐᕕᖕᓄᑦ ᑎᑎᕋᕐᕕᖓᓂ 

ᐊᔾᔨᓕᐅᖅᑕᐅᑎᑦᑎᑦᑕᐃᓕᒪᓂᕐᒧᑦ ᑎᑎᕋᖅᑕᐅᕙᒃᑐᓂ 

(http://strategis.gc.ca/sc_mrksv/cipo/cp/cp_circ_main

-e.html). ᖃᐅᔨᒪᒋᑦ, ᑭᓯᐊᓂ, ᑲᓇᑕᒥ ᐃᓱᒪᑐᔪᓄᑦ 

ᓇᖕᒥᓂᖃᕐᕕᖕᓄᑦ ᑎᑎᕋᕐᕕᖓᑦ ᓇᓗᓇᐃᖅᓯᔾᔮᙱᓚᑦ 

ᓇᖕᒥᓂᕆᔭᐅᓂᕐᒥ ᐊᔾᔨᓕᐅᖅᑕᐅᑎᑦᑎᑦᑕᐃᓕᒪᓂᕐᒧᑦ. 

ᑎᑎᕋᖅᑕᐃᓐᓇᕆᓗᒋᑦ ᐊᑕᖏᕐᓗᒋᑦ ᓂᐲᑦ ᐊᒻᒪᓗ ᑕᕐᕆᔮᒃᓴᑦ 

ᓇᑭᙶᕐᓂᖏᓐᓂᒃ (ᓂᔾᔭᐅᓯᔭᐅᑦ, ᑕᕐᕆᔮᒃᓴᖅ, ᐊᔾᔨᙳᐊᓕᐊᑦ, 

ᐊᓯᖏᓪᓗ) ᐊᒻᒪᓗ ᐱᓗᑎᒃ ᐱᔪᓐᓇᕐᓂᐅᔪᒥ 

ᐊᔾᔨᓕᐅᖅᑕᐅᑎᑦᑎᑦᑕᐃᓕᒪᓂᕐᒧᑦ ᓇᖕᒥᓂᖃᖅᑎᐅᔪᓂ 

ᑐᓂᓯᓚᐅᖅᑳᕐᓇᑎᑦ ᐆᒧᖓ ᓵᓚᖃᕋᓱᐊᕐᓂᐅᔪᒥ, ᑭᓯᐊᓂ 

ᐱᔪᓐᓇᖅᑎᑕᐅᓂᐅᔪᒥ ᐅᕝᕙᓘᓐᓃᑦ ᐃᓚᐅᖃᑕᐅᙱᓐᓂᖓᓂ 

ᐊᑐᕐᓂᖃᖅᐸᑦ. ᐊᑏ ᐊᑦᑕᑕᖅᑎᓪᓗᒋᑦ ᐊᑕᖏᕐᓗᒋᑦ 

ᓇᖕᒥᓂᖃᕐᓂᕐᒧᑦ ᑲᐅᔨᓴᖅᑕᐅᔾᔪᑎᓕᒫᑦ ᐊᒻᒪᓗ/ᐅᕝᕙᓘᓐᓃᑦ 

ᓇᖕᒥᓂᖃᕐᓂᕋᐃᔾᔪᑎᓂᒃ, ᐊᑭᖃᙱᑦᑐᓂᒃ ᓂᐱᓄᑦ ᑕᕐᕆᔮᒃᓴᓄᑦ 

ᐃᓗᓕᖏᑦ ᐊᑐᖅᑕᐅᓚᐅᖅᑐᑦ ᑕᕐᕆᔮᒃᓴᓕᐊᕐᓂᑦ. 

ᑕᑯᒍᒃ ᖃᕋᓴᐅᔭᑎᒍᑦ ᑕᑯᒃᓴᐅᑎᑕᐅᓂᐅᔪᖅ ᒪᓕᒋᐊᓕᖓ ᐅᕙᓂ 

https://cippic.ca/sites/default/files/Podcasting-

LegalGuide-Canada.pdf. 

4. ᑕᕐᕆᔭᓕᐊᑦ ᖃᓄᐃᑦᑐᑐᐃᓐᓇᕐᓂᑦ ᐅᖃᐅᓯᕐᒥᒃ ᐊᑐᕈᓐᓇᖅᐳᑦ. 

5. ᐊᑐᓂ ᓵᓚᒃᓴᖃᑕᐅᓇᓱᒃᑐᑦ ᐱᔭᕇᖅᓯᔭᕆᐊᖃᖅᐳᑦ ᓵᓚᒃᓴᕋᓲᑎᒧᑦ 

ᑕᑕᑎᕈᑎᒥᒃ ᐊᑕᖐᔭᕆᐊᓖᑦ. 

6. ᑕᑕᑎᕈᑎᓕᒫᑦ ᓈᕆᑦᑎᐊᖅᑐᑦ ᑲᒪᔨᒥᒃ ᐃᓐᓇᕐᒥᒃ 

ᓇᓗᓇᐃᖅᓯᓯᒪᔭᕆᐊᓖᑦ. ᑲᒪᔩᑦ ᐃᑲᔪᖅᑐᑦ ᐃᓕᓐᓂᐊᖅᑎᒥᒃ 

ᑕᐱᕇᓂᓪᓘᓐᓃᑦ ᐸᕐᓇᓂᖓᑕ ᓴᓇᔭᐅᓂᖓᑕᓗ ᑕᕐᕆᔭᓕᐊᑉ, 

ᕿᒥᕐᕈᓗᒍᓗ ᑕᕐᕆᔭᓕᐊᖅ ᑐᓐᓂᕆᔭᐅᓚᐅᖅᑎᓐᓇᒍ. 

7. ᑕᕐᕆᔭᓕᐊᑦ ᓇᒻᒥᕆᓗᒍ ᓴᓇᓯᒪᔪᐃᓐᓇᕆᔭᕆᐊᖃᖅᐸᑦ 

(ᐅᕝᕙᓘᓐᓃᑦ ᑕᐱᕇᖑᒍᑎᒃ, ᑕᐱᕇᖁᑎᕕᑦ ᓴᓇᓯᒪᓗᓂᐅᒃ). 

ᐊᖏᖅᑕᐅᓯᒪᔭᕆᐊᖃᖅᐳᑦ ᐊᑐᕐᓂᐊᕈᕕᒃ ᑭᓇᑐᐃᓐᓇᐅᑉ 

ᐊᔾᔨᖓᓂᒃ ᓂᐱᖓᓂᓪᓗ/ᐅᖃᕈᓯᖓᓂᓪᓗ ᓂᐱᒋᓐᖏᑕᕐᓂᒃ. 

ᓯᖁᒥᒃᓯᔭᕆᐊᖃᓐᖏᓚᖅ ᓇᓪᓕᐊᓐᓂᒃ ᒪᓕᒐᕐᓂᑦ ᐅᕝᕙᓘᓐᓃᑦ 

ᐊᓯᓐᓄᑦ ᐱᔪᓐᓇᐅᑎᖏᓐᓂᒃ, ᐱᖃᓯᐅᑦᑐᖅ, ᑖᓐᓇᑑᓇᓂᓗ 

ᓇᓗᓇᐃᔭᐅᑎᒃ, ᐊᓪᓚᑦᑐᖅᑕᐅᓂᖓ, ᓇᓗᓇᐃᒃᑯᑕᖓ, 

ᓇᒻᒥᓂᖃᕐᓂᕐᒧᑦ ᑲᓐᖑᓇᑦᑎᑕᐅᔪᖅ ᓇᒻᒥᓂᖃᕐᓂᕐᒧᑦ 

ᐱᔪᓐᓇᐅᑎᐅᔪᓂᓪᓘᓐᓃᑦ ᐊᓯᖏᓐᓂᒃ. ᖃᓄᖅᑑᖅᑎᑦᓂᕐᒧᑦ 

ᓴᖅᑭᑎᑦᑎᒍᑕᐅᑦᑕᐃᓕᒋᐊᓕᒃ.  

ᐱᖃᓯᐅᑎᓗᓂ ᐅᖃᕐᓂᕐᓗᓐᓂᕐᒥᒃ, ᒥᑭᓪᓕᑎᑦᑎᓂᕐᒥᒃ, 

ᓇᒻᒥᓂᕆᔭᒥᒃ ᓯᖁᒥᒃᓯᓂᕐᒥᒃ, ᑳᓐᑐᕌᒥᒃ ᓱᕋᐃᓂᕐᒥᒃ, 

ᐃᖅᑲᖅᑐᖅᑕᐅᑎᑦᑎᓂᕐᒥᓪᓘᓐᓃᑦ. ᓵᓚᒃᓴᖃᑕᐅᓇᓱᒃᑯᑦ 

ᐱᔭᕆᐊᓕᓕᒫᓂᑦ ᐊᖏᖅᑕᐅᓯᒪᔭᕆᐊᓖᑦ, ᓚᐃᓴᓐᓯᑖᕆᐊᓖᑦ, 

ᓇᓗᓇᐃᖅᑕᐅᓯᒪᔭᕆᐊᓖᑦ, ᓴᒃᑯᐃᔾᔪᑕᐅᔭᕆᐊᓖᑦ, 

ᖁᔭᓈᖅᑕᐅᓯᒪᓂᖃᕆᐊᓖᑦ ᐱᔪᓐᓇᐅᑎᓂᑦ, ᐊᓯᖏᓐᓂᓪᓗ 

ᐊᖏᖅᑕᐅᓗᑎᑦ ᐊᓯᖏᓐᓃᖔᖅᑐᓂᒃ (ᐱᖃᓯᐅᑎᔪᖅ ᑕᕝᕙᑑᒐᓂ 

ᓇᓗᓇᐃᔭᐅᑎᓂᒃ ᑎᒍᒥᐊᖅᑎᓕᒫᑦ ᐊᓯᓕᒫᖏᓪᓗ ᑕᕐᕆᔭᓕᐊᒥ 

http://strategis.ic.gc.ca/app/cipo/copyrights/displaySearch.do?language=eng
http://strategis.ic.gc.ca/app/cipo/copyrights/displaySearch.do?language=eng
https://www.wscc.nt.ca/iu/%E1%90%8A%E1%91%A6%E1%91%95%E1%95%90%E1%93%87%E1%96%8F%E1%91%A6%E1%91%90%E1%92%A6%E1%93%90%E1%93%82%E1%96%85/%E1%90%83%E1%93%90%E1%93%87%E1%93%B5%E1%91%A6-%E1%90%83%E1%96%85%E1%91%B2%E1%93%87%E1%90%83%E1%94%AD%E1%96%85%E1%91%8F%E1%91%A6-%E1%90%B1%E1%93%95%E1%95%86%E1%90%8A%E1%91%A6%E1%93%B4%E1%96%85/%E1%90%8A%E1%95%90%E1%95%8C%E1%92%8D%E1%91%95%E1%92%AB%E1%96%85-%E1%91%95%E1%95%86%E1%94%AD%E1%90%85%E1%93%AF%E1%90%85%E1%95%90%E1%93%82%E1%95%90%E1%92%A7%E1%91%A6-%E1%90%B1%E1%92%A1%E1%92%8E%E1%96%95%E1%93%82%E1%96%85
https://www.wscc.nt.ca/iu/%E1%90%8A%E1%91%A6%E1%91%95%E1%95%90%E1%93%87%E1%96%8F%E1%91%A6%E1%91%90%E1%92%A6%E1%93%90%E1%93%82%E1%96%85/%E1%90%83%E1%93%90%E1%93%87%E1%93%B5%E1%91%A6-%E1%90%83%E1%96%85%E1%91%B2%E1%93%87%E1%90%83%E1%94%AD%E1%96%85%E1%91%8F%E1%91%A6-%E1%90%B1%E1%93%95%E1%95%86%E1%90%8A%E1%91%A6%E1%93%B4%E1%96%85/%E1%90%8A%E1%95%90%E1%95%8C%E1%92%8D%E1%91%95%E1%92%AB%E1%96%85-%E1%91%95%E1%95%86%E1%94%AD%E1%90%85%E1%93%AF%E1%90%85%E1%95%90%E1%93%82%E1%95%90%E1%92%A7%E1%91%A6-%E1%90%B1%E1%92%A1%E1%92%8E%E1%96%95%E1%93%82%E1%96%85


 

                                                          
       

ᑕᑯᒃᓴᐅᔪᐃᑦ), ᐱᔭᕆᐊᖃᖅᑎᑕᐅᔪᑦ ᑕᕐᕆᔭᓕᐊᑉ 

ᑐᓐᓂᕆᔭᐅᓂᒃᓴᖓᓄᑦ. ᑕᒪᓐᓇ ᐱᖃᓯᐅᑎᔪᖅ ᐃᓗᐃᑦᑑᔪᒥᒃ 

ᐃᓚᖓᒍᓪᓘᓐᓃᑦ, ᐊᒻᒪ ᖃᓄᓕᒫᑦᑎᐊᖅ, ᐱᖃᓯᐅᑎᓗᒍ 

ᑭᓪᓕᖃᓐᖏᑦᑐᒥᒃ, ᓴᖅᑭᑎᑦᓯᒃᑲᓐᓂᕐᓂᕐᒥᒃ, ᐃᓚᓯᒃᑲᓐᓂᕐᓂᕐᒥᒃ, 

ᐋᖅᑭᒋᐊᕆᓂᕐᒥᒃ, ᐊᓪᓚᓐᖑᐃᓂᕐᒥᒃ, ᐃᓄᒃᑎᑑᓕᖅᑎᑦᑎᓂᕐᒥᒃ, 

ᓯᐊᒻᒪᖅᑎᕆᓂᕐᒥᒃ, ᓇᒃᓯᐅᔾᔨᓂᕐᒥᒃ, ᐊᒥᓱᕈᖅᑎᑦᓯᓂᕐᒥᒃ, 

ᓚᐃᓴᓐᓂᖃᖅᑎᑦᑎᓂᕐᒥᒃ ᐊᒻᒪ ᑕᓚᕖᓴᒃᑯᖅᑎᑦᑎᓂᕐᒥᒃ 

ᑕᕐᕆᔮᓕᐊᒥᒃ ᓯᓚᕐᔪᐊᒥ, ᖃᓄᓕᒫᑦᑎᐊᖅ ᐊᖅᑯᑕᐅᓗᓂ. 

ᐅᐃᒍᕆᐊᖃᖅᐸᑎᑦ ᓇᓪᓕᐊᑐᐃᓐᓇᖅ ᐊᑕᖏᕐᓗᒋᓪᓗ ᑕᒪᒃᑯᐊ 

ᐊᖏᖅᑕᐅᔪᑦ, ᓚᐃᓴᓐᓯᐅᔪᑦ, ᖃᓄᐃᒍᓐᓃᕈᑕᐅᔪᑦ, ᓴᒃᑯᑕᐅᔪᑦ, 

ᖁᔭᓈᕈᑕᐅᔪᑦ ᐱᔪᓐᓇᐅᑎᓂᑦ ᐊᒻᒪ ᐊᖏᖅᑕᐅᔪᓂᑦ 

ᑕᕐᕆᔭᓕᐊᕕᑦ. ᑐᓐᓂᕆᔭᐅᔪᐃᑦ ᐅᐱᒍᓱᓐᓂᖃᕆᐊᖃᖅᐳᑦ 

ᑐᓐᖓᓇᕐᓗᑎᓪᓗ. ᐊᑕᖏᖅᑐᒥᒃ ᑲᒪᒋᔭᖃᕆᐊᖃᖅᐳᑎᑦ 

ᐃᓘᓐᓇᑎᑦ ᑐᓐᓂᕆᔭᑎᑦ, ᐊᒻᒪ ᑕᕐᕆᔭᓕᐊᓕᒫᑦ ᐃᓄᓕᒫᓄᑦ 

ᐊᑐᐃᓐᓇᕈᖅᑕᐅᓂᐊᖅᐳᑦ. ᓇᒻᒥᓂᕆᔭᐃᑦ ᐊᓯᕕᓪᓗ 

ᓇᒻᒥᓂᕆᔭᖏᑦ ᓴᐳᒻᒥᔭᐅᖁᓪᓗᒋᑦ, ᐱᖃᓯᐅᑎᑦᑕᐃᓕᒋᑦ 

ᖃᐅᔨᒪᔾᔪᑎᖁᑎᓐᓂᒃ ᓲᕐᓗ ᐅᖄᓚᐅᑎᕕᑦ ᓇᒻᒪᖏᑦ, ᑐᕌᕈᑎᑎᑦ, 

ᐃᖅᑲᓇᐃᔭᕐᓂᕐᒧᑦ ᓈᓴᐅᑎᖁᑎᑎᑦ, ᑮᓇᐅᔭᒃᑯᕕᒻᒥᐅᑕᖁᑎᕕᑦ 

ᑐᓴᐅᒪᔾᔪᑎᖏᑦ, ᐃᖅᑲᓇᐃᔭᖅᓯᒪᓂᕐᓄᑦ ᐅᓂᒃᑳᑎᑦ, ᖃᕆᓴᐅᔭᒃᑯᑦ 

ᑐᕌᕈᑎᑎᓪᓘᓐᓃᑦ. 

ᓵᓚᒃᓴᕈᑕᐅᔪᓂᑦ ᐋᖅᑭᒃᓱᐃᔩᑦ, ᐅᑭᐅᖅᑕᖅᑐᒥ ᑲᓇᑕᓕᒫᒥᓗ, 

ᐊᖏᔾᔮᓐᖏᓚᑦ ᑕᕐᕆᔭᓕᐊᓂᑦ ᐱᐅᓐᖏᓕᕈᑕᐅᔪᓂᑦ ᐃᓄᒻᒧᒃ 

ᑎᒥᒧᓪᓘᓐᓃᑦ, ᐃᓕᕋᓵᕆᓂᖃᖅᑐᓂᑦ, ᐋᓐᓂᕈᑕᐅᔪᓂᓪᓘᓐᓃᑦ. 

ᓇᕐᕈᓂᐊᓐᖏᓚᒍᑦ ᖃᓄᓕᒫᖅ ᐃᓱᒪᒋᔭᐅᔪᓂᑦ, ᑭᓯᐊᓂ 

ᐱᔪᓐᓇᐅᑎᖃᐃᓐᓇᕐᓂᐊᖅᐳᒍᑦ ᐊᖏᕈᒪᓐᖏᑯᑦᑕ, 

ᐋᖅᑭᒋᐊᕆᔪᒪᒍᑦᑕ, ᐲᔭᐃᓗᑕᓘᓐᓃᑦ ᐅᑯᓂᖓ: 

• ᐱᓐᖏᔭᐃᒍᑎᑦ ᑭᒃᑯᓐᓃᖔᕐᓂᕐᒧᑦ, ᖀᒥᓱᓐᓂᕐᒧᑦ, 

ᖁᓄᔪᓐᓂᐊᖅᑐᓕᕆᓂᕐᒧᑦ, ᐊᕐᓇᐅᖃᑎᒌᓂᒃ 

ᐊᖑᑕᐅᖃᑎᒌᓂᒃ ᐊᑭᕋᖅᑐᕐᓇᐅᔪᓂᑦ, ᓴᓪᓗᒍᑕᐅᔪᓂᑦ, 

ᒥᑕᐅᑎᖃᕐᓂᐅᔪᓂᑦ, ᐃᓅᓯᕐᒥᒃ ᐅᓗᕆᐊᒃᓵᕆᔾᔪᑕᐅᔪᓂᑦ 

ᐃᓗᓕᖃᖅᑐᓂᑦ; 

• ᐱᓪᓚᕆᒻᒥᒃ, ᓇᓗᓇᐃᖅᑕᐅᓯᒪᓐᖏᑦᑐᓂᑦ, 

ᐃᑲᔪᖅᑐᖅᑕᐅᖏᑦᑐᓂᑦ ᑕᒻᒪᖅᓯᒪᔪᒥᒃ ᐸᓯᒃᓯᓂᐅᔪᓂᑦ 

ᐃᓄᓐᓄᑦ ᑎᒥᐅᔪᓄᓪᓘᓐᓃᑦ; 

• ᖀᒥᓱᓐᓂᖅ, ᓲᖑᓵᕐᓂᖅ, ᐅᖃᐱᓗᓐᓂᖅ, 

ᑕᑯᒃᓴᐅᑎᑦᓯᓗᐊᕐᓂᖅ, ᐱᓗᐊᕈᑕᐅᔪᓂᑦ, 

ᐋᓐᓂᖅᑎᕈᑎᖃᖅᑐᓂᑦ, ᑕᑯᒥᓇᖅᖏᓗᐊᖅᑐᓂᑦ, 

ᐋᓐᓄᕌᖃᓐᖏᓗᐊᕈᑕᐅᔪᓂᑦ ᐃᓗᓕᖃᖅᑐᓂᑦ; 

• ᐃᓗᓕᖃᖅᑐᑦ ᐊᔭᐅᕈᑎᖃᖅᑐᑦ ᐃᓱᒪᓇᕈᑕᐅᔪᓂᓪᓘᓐᓃᑦ 

ᒪᓂᒐᕐᓂᑦ ᓯᖁᒥᒃᓯᒍᑕᐅᔪᓂᑦ; 

• ᑐᓴᕈᑎᑦ ᐃᑲᔪᖅᑐᐃᒍᑎᓪᓘᓐᓃᑦ ᓇᓪᓕᐊᓐᓂᒃ 

ᑮᓇᐅᔭᑎᒍᑦ, ᓂᕈᐊᖅᑕᐅᓯᒪᔪᑎᒍᑦ, 

ᐃᖅᑲᓇᐃᔭᖅᑎᓕᕆᓂᕐᒧᑦ, ᑮᓇᐅᔭᓕᐅᕐᓂᕐᒧᑦ 

ᒐᕙᒪᐅᓐᖏᑦᑐᓂᑦ ᑎᒥᐅᔪᓂᑦ ᒐᕙᒪᒃᑯᑦ 

ᑎᒥᖏᓐᓂᓪᓘᓐᓃᑦ; 

• ᐱᓕᕆᓇᓱᒍᑕᐅᔪᑦ ᐱᐅᓐᖏᓕᑎᕆᓂᕐᒥᒃ 

ᓯᓚᐃᕐᕆᑦᓯᓇᓱᓐᓂᕐᒥᓪᓘᓐᓃᑦ ᑭᓇᑐᐃᓐᓇᕐᒥᒃ, 

ᑎᒥᐅᔪᒥᓪᓘᓐᓃᑦ; ᐊᒻᒪᓗ 

• ᓱᖅᑯᐃᓇᓐᖏᑦᑐᓂᑦ ᐊᑑᑎᖃᓐᖏᑦᑐᓂᓪᓘᓐᓃᑦ ᐃᓗᓕᓖᑦ. 

ᐊᑦᑕᓇᖅᑕᐃᓕᒪᒋᐊᕆᑦ ᑕᕐᕆᔭᓕᐅᖅᑎᓪᓗᑎᑦ 

ᐊᑦᑕᓇᖅᑕᐃᓕᒪᐃᓐᓇᕆᐊᖃᖅᐳᑎᑦ ᑕᕐᕆᔭᓕᐊᖃᑎᑎᓪᓗ 

ᐊᓯᖏᓪᓗ ᐱᖃᑕᐅᔪᑦ ᑕᕐᕆᔭᓕᐊᕐᓂᕆᔭᕐᓂ. 

ᐅᓗᕆᐊᓇᖅᑐᒦᑎᑦᑎᑦᑕᐃᓕᒋᑦ ᑭᓇᑐᐃᓐᓇᕐᒥᒃ 

ᑕᕐᕆᔭᓕᐅᕋᓱᒃᑎᓪᓗᑎᑦ. ᐅᓗᕆᐊᓇᖅᑐᓐᖑᐊᓂᑦ 

ᑕᕐᕆᔭᓕᐊᓐᓃᑎᑦᑎᓂᐊᕈᕕᑦ, ᐊᑦᑕᓇᖅᑕᐃᓕᓂᕐᒧᑦ ᒪᓕᒐᓕᒫᑦ 

ᒪᓕᒋᐊᖃᖅᐸᑎᑦ ᐋᓐᓂᖅᑐᖃᖁᓇᒍ. ᑕᕐᕆᔭᓕᐅᕈᕕᑦ 

ᐃᖅᑲᓇᐃᔭᕐᕕᓪᓚᑦᑖᒥ, ᐱᓕᕆᕕᒻᒥ ᐱᖁᑎᓕᒃ 

ᐊᖏᖅᑳᕆᐊᖃᕋᔭᖅᐳᖅ, ᐋᓐᓂᐊᖅᑐᓕᕆᓂᕐᒧᑦ 

ᐊᑦᑕᓇᖅᑕᐃᓕᓂᕐᒧᓪᓗ ᐊᑐᖅᑕᐃᓐᓇᕆᔭᕆᐊᖃᖅᐸᑎᑦ 

ᐱᖃᓯᐅᑎᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᐊᑦᑕᓇᖅᑕᐃᓕᓂᕐᒧᓪᓗ 

ᐊᑐᐊᒐᐃᑦ ᒪᓕᒐᐃᓪᓗ. ᖃᐅᔨᒋᐊᕆᐊᖃᕐᓂᐊᖅᐳᑎᑦ 

ᐃᖅᑲᓇᐃᔭᖅᑎᑦᑎᔨᒥᒃ ᐃᖅᑲᓇᐃᔭᕐᕕᒻᒥ ᑲᒪᔨᒥᓪᓘᓐᓃᑦ 

ᐱᓕᕆᕕᒻᒦᒃᑯᕕᑦ ᖃᐅᔨᑎᓪᓗᒋᓪᓗ ᑭᓱᓕᕆᒻᒪᖔᖅᐱᑦ, ᑭᒃᑯᓐᓂᒃ 

ᐱᖃᑎᖃᕐᓂᐊᕐᒪᖔᖅᐱᑦ, ᐅᑭᐅᖏᓪᓗ ᐊᒻᒪ ᒪᓕᑦᑎᐊᕐᓗᑎᑦ 

ᐱᓕᕆᕕᒻᒥ ᐊᑦᑕᓇᖅᑕᐃᓕᓂᕐᒧᑦ ᐱᔭᕆᐊᖃᖅᑐᓕᒫᓂᑦ.  

ᖁᑦᑎᓂᖅᓴᒥ ᐃᓕᓐᓂᐊᕕᒻᒥ ᐃᓕᓐᓂᐊᖅᑎᑦ ᐱᓪᓗᒋᑦ, 

ᕿᒥᕐᕈᒐᔭᖅᐸᑎᑦ ᑕᕐᕆᐊᔭᐊᕐᓂᕐᒧᑦ ᐸᕐᓇᐅᑎᑎᑦ, 

ᐅᖃᖃᑎᒋᔾᔪᒋᓗᒋᑦ ᐱᓕᕆᐊᕆᓗᒋᓪᓗ 

ᐊᑦᑕᓇᖅᑕᐃᓕᒪᓂᕐᒨᖓᔪᓕᒫᑦ ᑲᒪᒋᔭᕕᑦ ᐃᓕᓴᐃᔨᒧᑦ 

ᐱᒋᐊᓚᐅᓐᖏᓐᓂᕐᓂ. 

ᑐᓴᕈᑎᒃᑲᓐᓃᑦ 

1. ᐅᑎᖅᑎᑦᑎᔾᔮᓐᖏᓚᒍᑦ ᓵᓚᒃᓴᖃᑕᐅᔾᔪᓂᑦ. ᓵᓚᒃᓴᖃᑕᐅᔾᔪᑎᓕᒫᑦ 

ᐱᖁᑎᒋᔭᐅᓕᕋᔭᖅᐳᑦ ᓵᓚᒃᓴᕈᑎᒥᒃ ᐋᖅᑮᔨᐅᔪᓄᑦ. ᑕᒪᑐᒧᖓ 

ᓵᓚᒃᓴᕋᓲᑎᒧᑦ ᐱᔾᔪᑎᒋᓗᒍ, ᑖᔅᓱᒧᖓ ᐋᖅᑭᒃᓱᐃᔩᑦ 

ᐊᑐᖅᑕᐅᑎᑦᑎᓂᖏᑦ ᐅᑯᓂᖓ ᐱᖃᓯᐅᑎᕗᑦ: ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᓇᑦᓯᐊᕐᒥ 



 

                                                          
       

ᓄᓇᕘᒥᓗ, ᑲᓇᑕᒥ ᐊᑦᑕᓇᖅᑕᐃᓕᓂᕐᒧᑦ ᑲᑎᒪᔩᑦ, ᑲᓇᑕᒥ 

ᒥᓂᔅᑕᐅᕝᕖᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔩᑦ, ᑯᐸᐃᒥᓗ 

ᐊᑦᑕᓇᖅᑕᐃᓕᒪᔪᓕᕆᔨᒃᑯᑦ (CSST), ᑲᑐᔾᔨᖃᑎᒌᑦ, 

ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔾᔪᑎᑦ ᑲᑎᒪᔨᓄᑦ 

ᑲᓇᑕᒥ (AWCBC), ᐊᒻᒪ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪ ᐊᔪᙱᓐᓂᐅᔪᓂ 

ᐱᕙᓪᓕᐊᑎᑦᑎᓂᖅ ᑲᓇᑕᒥ (HRSDC). 

2. ᓵᓚᒃᓴᖃᑕᐅᓇᓱᓕᕈᕕᑦ, ᐊᑐᓂ ᓵᓚᒃᓴᖃᑕᐅᓇᓱᒃᑐᑦ (ᐊᒻᒪ 

ᐱᔭᕆᐊᖃᕌᖓᑦ, ᐊᖓᔪᖅᑳᕆᔭᖅ ᐱᓯᒪᒃᓯᔨᓘᓐᓃᑦ) 

ᐊᖏᕆᐊᖃᖅᐳᑦ ᐊᑐᕐᓂᐊᕐᓂᕐᒥᒃ, ᐊᒥᓱᕈᕆᐊᕐᓂᕐᒥᒃ, 

ᓴᖅᑭᑎᑦᑎᓂᕐᒥᒃ, ᓇᒃᓯᐅᔾᔨᓂᕐᒥᒃ ᑕᓚᕖᓴᒃᑰᖅᑎᑦᑎᓂᕐᒥᒃ 

ᐊᑎᖏᓐᓂᒃ, ᓄᓇᓕᖓᓐᓂᒃ, ᐊᔾᔨᐸᓗᐊᓂᒃ, ᐃᓕᓐᓂᐊᕐᕕᖓᓂᒃ, 

ᐅᑭᐅᖏᓐᓂᒃ, ᐃᓕᓐᓂᐊᕕᒻᒥ ᖁᕝᕙᓱᓐᓂᖏᓐᓂᒃ ᐊᒻᒪ 

ᓵᓚᒃᓴᕋᓲᑎᒧᑦ ᑐᓴᕈᑎᑦ, ᐊᑭᓕᖅᑕᐅᖏᓪᓗᑎᑦ, 

ᑮᓇᐅᔭᓕᐅᕈᑎᓂᑦ, ᓴᖅᑭᑎᑦᑎᓂᕐᒥᒃ ᑐᓴᐅᒪᔭᐅᒍᑎᓂᓪᓘᓐᓃᑦ, 

ᑐᓴᕈᑎᓄᑦ ᐊᓯᖏᓐᓄᓪᓘᓐᓃᑦ ᑐᑭᓯᒋᐊᕈᑎᓄᑦ ᑐᕌᖅᑐᓄᑦ. 

ᓵᓚᒃᓴᖅᑐᑦ ᐊᖏᕆᐊᖃᖅᐳᑦ ᐊᔾᔨᓕᐅᖅᑕᐅᓂᕐᒥᓂ 

ᓵᓚᒃᓴᕋᓱᖃᑕᐅᑎᓪᓗᒋᑦ ᐋᖅᑭᒃᓱᐃᔨᓄᑦ ᐱᔾᔪᑎᖃᕐᓗᑎᑦ 

ᑖᒃᑯᓂᖓᔅᓴᐃᓐᓇᖅ, ᐊᑭᓕᖅᑕᐅᒃᑲᓐᓂᓐᖏᓪᓗᑎᑦ. ᐊᑐᓂ 

ᓵᓚᒃᓴᖃᑕᐅᓇᓱᒃᑐᑦ (ᐊᒻᒪ ᐱᔭᕆᐊᖃᕌᖓᑦ, ᐊᖓᔪᖅᑳᖓ 

ᐱᓯᒪᔨᖓᓘᓐᓃᑦ) ᑖᕗᓐᖓᓕᒫᖅ ᐊᓯᒡᒋᕐᕕᔅᓴᖃᓐᖏᑦᑐᒥᓪᓗ 

ᑐᓂᓯᕗᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ, ᑲᓇᑕᒥ ᐊᑦᑕᓇᖅᑕᐃᓕᒪᔪᓕᕆᓂᒧᑦ ᑲᑎᒪᔨᓄᑦ, 

ᒥᓂᔅᑕᐃᑦ ᐱᓕᕆᕖᓪᓘᓐᓃᑦ ᐃᖅᑲᓇᐃᔭᖅᑎᓄᑦ, 

ᐊᑭᓕᖅᓱᖅᑕᐅᒐᑎᒃ, ᐱᔪᓐᓇᐅᑎᒥᒃ ᑕᕐᕆᔭᓕᐊᒥᒃ 

ᑐᓐᓂᕆᔭᐅᔪᒥᒃ ᐊᑐᕐᓂᕐᒥᒃ ᐃᓘᓐᓇᖓᓂᒃ ᐃᓚᖓᓂᓪᓘᓐᓃᑦ, 

ᖃᓄᓕᒫᑦᑎᐊᖅ, ᐱᖃᓯᐅᑎᓗᒍ ᑭᓪᓕᖃᓐᖏᑦᑐᒥᒃ, 

ᐊᒥᓱᕈᕆᐊᕆᓂᕐᒥᒃ, ᐃᓚᖓᓂᒃ ᐊᔾᔨᐸᓗᓕᐅᖅᑐᑦ, 

ᐋᖅᑭᒃᓱᐃᓗᑎᑦ, ᐃᓄᒃᑎᑑᓕᖅᑎᓪᓗᑎᑦ, ᓯᐊᒻᒪᖅᑎᕆᓗᑎᑦ, 

ᓇᒃᓯᐅᑎᓗᑎᑦ, ᐊᒥᓱᕈᕆᐊᕆᓗᑎᑦ, ᓚᐃᓴᓐᓯᖃᖅᑎᑦᑎᓗᑎᑦ ᐊᒻᒪ 

ᑕᓚᕖᓴᒃᑰᖅᑎᑦᑎᓗᑎᑦ ᑕᕐᕆᔭᓕᐊᒥᒃ ᑐᓐᓂᕆᔭᐅᔪᒥᒃ 

ᓯᓚᕐᔪᐊᓕᒫᒥ, ᖃᓄᓕᒫᑦᑎᐊᖅ. 

ᓵᓚᒃᓴᕈᕕᑦ 

1. ᓵᓚᒃᓴᕈᓯᐅᒥᒃ ᐱᓚᐅᓐᖏᓂᕐᓂ, ᐊᑐᓂ ᐱᖃᑕᐅᔪᑦ 

ᑕᐱᕇᖑᖃᑕᐅᔪᓪᓘᓐᓃᑦ ᓵᓚᒃᓴᕈᑎᒥᒃ ᐱᖃᑕᐅᓚᐅᖅᑐᑦ 

ᐊᑎᓕᐅᕆᐊᖃᖅᐳᑦ ᑕᑕᑎᕈᑎᒥᒃ ᓇᓗᓇᐃᖅᓯᔪᒥᒃ ᒪᓕᓐᓂᕐᒥᒃ 

ᓵᓚᒃᓴᕋᓲᑎᐅᑉ ᒪᓕᒐᖏᓐᓂᒃ ᐊᒻᒪ ᐊᖏᕐᓂᕐᒥᒃ ᓵᓚᒃᓴᕈᓯᕐᒥᒃ 

ᑐᓂᔭᐅᔪᒥᒃ ᐱᔪᓐᓇᐅᑎᓕᒫᓂᑦ, ᐱᒋᔭᐅᔾᔪᑎᓕᒫᓂᑦ 

ᐱᔪᒪᓂᕆᔭᐅᔪᓂᓕᒫᓂᓪᓗ ᓵᓚᒃᓴᕈᓯᓕᐊᒧᑦ 

ᓵᓚᒃᓴᕈᓯᓕᕆᔨᒃᑯᓐᓄᑦ (ᖁᔭᓈᕈᑎᒃ ᐱᔪᓐᓇᐅᑎᓄᑦ 

ᐱᖃᓯᐅᓪᓗᒋᑦ*) ᐅᓪᓗᐃᑦ 7 ᐃᓗᐊᓂ ᖃᐅᔨᒃᑲᖅᑕᐅᓂᕐᒥᓂᒃ 

ᓵᓚᒃᓴᕈᑎᓕᐊᖓᑕ ᓂᕈᐊᖅᑕᒥᓂᐅᓂᖓᓂᒃ. 

2. ᑕᐃᒃᑯᐊ ᐱᓇᓱᖃᐅᑕᐅᔪᑦ ᑕᐱᕇᖑᖃᑕᐅᔪᓪᓘᓐᓃᑦ 

ᐅᑭᐅᖃᓕᓐᖏᑦᑐᑦ 19-ᓂᑦ, ᐊᖓᔪᖅᑳᖓ ᐱᓯᒪᒃᓯᔨᖓᓘᓐᓃᑦ 

ᐊᑎᓕᐅᕆᐊᖃᕋᔭᖅᐳᑦ. 

3. ᓵᓚᒃᓴᖃᑕᐅᓇᓱᒃᑐᑦ 19-ᓂᑦ ᐅᑯᐅᖃᓕᓐᖏᒃᑯᓂ, 

ᓵᓚᒃᓴᕈᓯᓕᕆᔩᑦ ᑎᓕᐅᕆᕗᑦ ᐊᖓᔪᖅᑳᖓ ᐱᓯᒪᔨᖓᓘᓐᓃᑦ 

ᐊᖏᖁᓪᓗᒋᑦ ᐱᖃᑕᐅᔪᓐᓇᖁᓪᓗᒍ ᓵᓚᒃᓴᕈᓯᐊᒥ ᐊᖏᕐᓗᑎᓪᓗ 

ᓵᓚᒃᓴᕈᑕᐅᔪᒥᒃ ᑐᓂᔭᐅᔪᒥᒃ. ᑕᐱᕇᖑᕈᑕᐅᓐᓂᕈᓂ, ᐊᑐᓂ 

ᑕᐱᕇᓃᖃᑕᐅᔪᑦ 19-ᓂᑦ ᐅᑭᐅᖃᓕᓐᖏᑦᑐᑦᑕᐅᖅ 

ᐊᖏᖅᑕᐅᔭᕆᐊᖃᖅᐳᑦ ᐊᖓᔪᖅᑳᒥᓄᑦ ᐱᓯᒪᔨᖓᓄᓪᓘᓐᓅᑦ.

 

*ᐱᔪᓐᓇᐅᑎᑦ ᐅᖃᐅᓯᖃᖅᐳᖅ ᑕᕐᕆᔭᓕᐅᖅᑎᐅᑉ ᐱᔪᓐᓇᐅᑎᖓᓂᒃ ᓴᓇᔪᒥᓂᐅᓂᖓᓂᒃ ᑕᕐᕆᔭᓕᐊᒥᒃ ᐊᒻᒪ ᓈᒻᒪᓐᖏᒍᑎᒥᒃ ᐊᓯᔾᔨᖅᑕᐅᓂᖓᓂᒃ, ᐋᖅᑭᒋᐊᖅᑕᐅᓂᖓᓂᒃ, ᐊᓯᐊᒍᓪᓘᓐᓃᑦ ᐊᔾᔨᐅᒍᓐᓃᖅᑎᑕᐅᒍᑎᖓᓂᒃ. 

ᓵᓚᒃᓴᕈᓯᕐᒥᒃ ᐋᖅᑭᒃᓱᐃᔩᑦ ᐱᔪᓐᓇᐅᑎᖃᖅᐳᑦ ᖁᔭᓈᖅᓯᓂᕐᒥᒃ, ᓄᖅᑲᑎᑦᑎᓂᕐᒥᒃ, ᐋᖅᑭᒋᐊᕆᓂᕐᒥᒃ ᓄᖅᑲᖓᑲᐃᓐᓇᖅᑎᑦᑎᓂᕐᒥᒃ ᓵᓚᒃᓴᕈᓯᕐᒥᒃ ᑭᓱᑐᐃᓐᓇᖅ ᐱᔾᔪᑎᒋᓗᒍ, ᓯᕗᓂᐊᓂ ᖃᐅᔨᒃᑲᐃᓇᑎᑦ ᓵᓚᒃᓴᕋᓱᒃᑐᓂᑦ 

ᓇᓪᓕᐊᓐᓂᒃ. 

ᑲᓇᑕᓕᒫᒥ ᓵᓚᒃᓴᕋᓱᓐᓂᕐᒧᑦ ᐋᖅᑭᒃᓱᐃᔩᑦ ᐊᓯᔾᔨᖅᑎᑦᑎᔪᓐᓇᖅᐳᑦ ᒪᓕᒐᓂᑦ ᖃᐅᔨᒃᑲᐃᖅᑳᕋᑎᒃ ᐱᔪᑎᖃᓐᖏᓪᓗᑎᓪᓘᓐᓃᑦ, ᐱᔭᕆᐊᖃᕌᖓᑦ, ᒪᓕᖁᓪᓗᒋᑦ ᐊᑑᑎᖃᖅᑐᒥᒃ ᒪᓕᒐᕐᒥᒃ ᓇᓪᓕᐊᓐᓂᒃ. ᓵᓚᒃᓴᖃᐅᑕᐅᓇᓱᓕᕈᑎᑦ, 

ᓵᓚᒃᓴᖃᑕᐅᓇᓱᒃᑐᑦ ᐊᖏᖅᐳᑦ ᒪᓕᓐᓂᐊᕐᓂᕐᒥᓂᑦ ᑖᒃᑯᓂᖓ ᒪᓕᒐᕐᓂᑦ ᐊᒻᒪ ᐊᖏᖅᑐᑎᑦ ᓵᓚᒃᓴᕋᓲᑕᐅᔪᖅ ᐸᓯᔭᒃᓴᐅᔾᔮᖏᒻᒪᑕ ᖃᓄᓕᒫᖅ ᓱᕋᐃᔾᔪᑕᐅᔪᓂᑦ, ᐊᑭᓕᕆᐊᓕᓐᓂᑦ, ᐱᔭᕆᐊᖃᕈᑎᓂᑦ, ᐱᓇᓲᑎᓂᑦ 

ᐊᓯᐅᔨᔾᔪᑎᓂᓪᓘᓐᓃᑦ ᖃᓄᑐᐃᓐᓇᑦᑎᐊᖅ, ᐊᑐᖅᑕᐅᔪᒧᑦ ᓇᓪᓕᐊᓐᓄᑦ ᓵᓚᒃᓴᕋᓱᒃᑐᓄᑦ ᐱᖃᑕᐅᓂᕆᔭᖏᓐᓃᖔᖅᑐᓂᑦ ᐊᕐᕌᒍᑕᒫᑦ ᑕᕐᕆᔭᓕᐊᓂᑦ ᓵᓚᒃᓴᕋᓲᑎᒥ. 

ᑕᒪᓐᓇ ᓵᓚᒃᓴᕋᓲᑎᒃ ᐊᐅᓚᑕᐅᓂᐊᖅᐳᖅ ᒪᓕᓐᓇᕋᖅᑕᐅᓗᓂᓗ ᒪᓕᒐᕆᔭᐅᔪᓂᑦ ᐊᑐᓂ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓂ ᐊᒻᒪ ᐊᑑᑎᖃᖅᑐᓂᑦ ᓇᓪᓕᐊᓐᓂᒃ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ. ᑖᒃᑯᐊ ᒪᓕᒐᐃᑦ ᐊᐅᓚᑦᑎᒍᑕᐅᕗᑦ 

ᓵᓚᒃᓴᕋᓲᑎᐅᑉ ᐃᓗᓕᓕᒫᖏᓐᓂᒃ ᐊᒻᒪ ᒪᓕᒃᑕᐅᔭᕆᐊᖃᖅᑐᑎᑦ ᓵᓚᒃᓴᕋᓱᑦᑐᓕᒫᓄᑦ ᐊᓯᓕᒫᖏᓐᓄᓪᓗ ᐱᖃᑕᐅᔪᓄᑦ ᐱᖃᓯᐅᑎᓗᒋᑦ ᐊᖓᔪᖅᑳᕆᔭᐅᔪᐃᑦ, ᐱᓯᒪᒃᓯᔩᑦ ᐊᒻᒪ ᑕᐱᕇᖑᖃᑕᐅᔪᑦ ᐊᑎᓕᐅᖃᑕᐅᔪᑦ ᐱᖃᑕᐅᓂᕐᒧᑦ 

ᑕᑕᑎᕈᑎᒥᒃ. 

 


